
“Unli va undosh tovushlar, harflar”, “Aytilishida va yozilishida farqlanuvchi undoshlar” kabi 

mavzularni tushuntirish jarayonida imlo qoidalarini talaffuzdan ajratib oʻrgatib boʻlmaydi. Chunki ular 

tilning tovush tomoni bilan bogʻlangan. Masalan, vaziyatga koʻra qisqa va choʻziq talaffuz qilinadigan 

unlilarni yozish uchun oʻquvchilar bunday tovushlarni eshitib, farqlashi lozim. Aytilishida va yozilishida 

farqlanuvchi undoshlarni topish malakasini mustahkamlash uchun birinchi darsdanoq soʻzlarni toʻgʻri 

tahlil qilish, qisqa talaffuz qilinadigan unli va undosh tovush-harflarni farqlash ustida ish olib borish 

kerak.  

Boshlangʻich ta’limning birinchi yilidayoq oʻquvchilar soʻzlarni boʻgʻinlarga ajratishga oʻrganadi. 

Oʻquvchilarda boʻgʻinga ajratish malakasi eshitish xarakteridagi mashqlar yordamida “Alifbe” darslarida 

shakllanadi.  

Oʻquvchilarning “Unli va undosh tovushlar, harflar” mavzusini muvaffaqiyatli oʻzlashtirishi ular 

tomonidan “Boʻgʻin”, “Gap” kabi mavzularning ham puxta oʻzlashtirilishi uchun zamin yaratadi. 

Oʻquvchilarning ogʻzaki nutqi yaxshi rivojlangan boʻlsa, hamma tovush va soʻzlarni toʻgʻri talaffuz 

etsa, albatta, yozma nutqi ham ravon va tushunarli boʻladi.  

Soʻzlarning grammatik shakllari, sintaktik hodisalar ham badiiy matnlarda katta ifodalilik va 

ahamiyat kasb etishi mumkin. Matn tahlilida muallif, personajlar va hikoyachi nutqining oʻziga 

xosliklarini hisobga olish kerak. 

Soʻzlar lugʻaviy ma’nosining oʻquvchilar tomonidan anglashilishi nutq oʻstirish bilan bogʻliq 

muhim vazifalardan boʻlib, keyingi bosqichda gapdagi muayyan lugʻaviy ma’noga ega boʻlgan soʻz 

ustida ishlashda oʻz samarasini beradi. Demak, oʻquvchilarning saylanma soʻzdan foydalana olish 

malakasini matn ustida ishlash orqali shakllantirish mumkin.  

Boshlangʻich sinf oʻquvchilari nutqini oʻstirish yuzasidan olib borilgan kuzatishlar shuni 

koʻrsatdiki, oʻquvchilarning koʻpchiligi oʻz fikrini ifodalashga qiynaladi, uni mantiqan izchil bayon qila 

olmaydi, bogʻlanishli jumlalarni notoʻgʻri yoki nooʻrin tuzadi. Zero, ular hali gap qurilishini, mustaqil 

gaplarning oʻzaro bir-birlari bilan bogʻlanish shartlaridan xabardor emas. Shuning uchun oʻqish darslarida 

amalga oshirilayotgan oʻquvchilarda nutq oʻstirish borasidagi harakatlarning ona tili darslarida matn 

ustida ishlashga oid mashqlar bilan uzviy bogʻlab olib borilishini ta’minlash maqsadga muvofiqdir. 

Uzluksiz ta’limning har bir bosqichi muayyan vazifaning hal qilinishini ta’minlaydi. Savodga 

oʻrgatish nutqning tovush xususiyatini anglashning asosiy bosqichlaridan biridir. Shunga bogʻliq holda 

maktabgacha ta’lim yoshidagi bolada soʻzning tovush tarkibini tahlil qilishga qiziqishlar yuzaga keladi. 

Bola ayrim tovushlarni farqlay olsa-da, ularni soʻz tarkibida mustaqil tahlil eta olmaydi. Shu sababli 

savodga oʻrgatish davrida bunday tahlilni amalga oshirish tovushlarni anglashda yangi bosqichni yuzaga 

keltiradi. 

Xulosa qilib aytganda, savod oʻrgatishga tayyorgarlik bosqichida ogʻzaki nutq va grafik 

tasvirlangan nutqning garmonik birligi boshlanadi. Bu oʻquvchilarga keyinroq ogʻzaki nutqdan yozma 

nutqqa oʻtishda yengillik tugʻdiradi. Shu bois savod oʻrgatish boʻyicha har bir darsda bogʻlanishli ogʻzaki 

nutqni rivojlantirishga e’tibor qaratish talab qilinadi. Bunday darslar ogʻzaki nutqni rivojlantirish bilan 

birga oʻquvchilarning lugʻat boyligini orttirish, fikrlash qobiliyatini rivojlantirishga ham yordam beradi. 

Ona tili darslari grammatik-orfografik materialni nutq madaniyatini shakllantirish bilan bogʻlash uchun 

keng imkoniyatlarga ega. Bunday ishni tashkil qilish nafaqat nutq oʻstirishga doir zarur malakalarni 

shakllantirishni ta’minlaydi, balki ona tilini oʻrganishga qiziqish, unga nisbatan hurmat va muhabbat 

uygʻotadi.  

tuzilishi, dars bosqichlarida foydalaniladigan usullar va ularning oʻtkazilish tartibi haqida toʻxtalinib, 

misollar vositasida izohlangan. 

Kalit soʻzlar: oʻqish darslari, metod, texnologiya, pedagogika, integratsiya, kompetensiya, toʻgʻri 

oʻqish. 

Аннотация. В этой статье представлены идеи о том, как использовать различные 

педагогические технологии для повышения эффективности и качества уроков в начальной школе. 

Структура уроков, методы, используемые на этапах уроков, и порядок их проведения описаны и 

объяснены на примерах. 

Ключевые слова: уроки чтения, метод, технология, педагогика, интеграция, 

компетентность, правильное чтение. 

Annotation. This article provides ideas on how to use different pedagogical technologies for the 

effective and quality of primary school lessons. The structure of the lessons, the methods used in the 

stages of the lessons and the order of their conduction are described and explained by examples. 

Key words: reading lessons, method, technology, pedagogy, integration, competence, correct 

reading. 

 

Hozirgi davrda mamlakatimizning barcha sohalarida, shu jumladan, xalq ta’limi tizimida ham 

amalga oshirilayotgan keng koʻlamli oʻzgarishlar barcha pedagoglar oldiga oʻquvchining bilimini yuksak 

darajada oshirish; mustaqil tafakkurini, ularning hayotiy faolligini rivojlantirish; yuksak axloqiy sifatlarni 

tarbiyalash; tafakkur, muloqot, oʻqish, mehnat qilishga boʻlgan qobiliyatlarini taraqqiy ettirish kabi 

murakkab va mas’uliyatli vazifalarni qoʻymoqda. 

Har bir bola faqat oʻziga xos bilish faoliyati, iroda, xarakter, xulq-atvor xususiyatlariga ega. 

Maktabdagi ta’lim-tarbiya berish jarayonida mana shu xususiyatlarni bilish va shunga asoslanib ularga 

individual munosabatda boʻlish lozim. Shular hisobga olingandagina, har bir pedagog oʻzining asosiy 

vazifasi, ya’ni yosh avlodga ta’lim-tarbiya berish ishini muvaffaqiyatli amalga oshiradi. 

Boshlangʻich sinflarda oʻtiladigan oʻqish, matematika, ona tili, tabiatshunoslik, odobnoma darslari 

oʻz maqsadi, mohiyati va vazifalariga koʻra ta’lim tizimida alohida oʻrin tutadi. Sababi ularning zaminida 

savodxonlik, axloqiy-ta’limiy hamda tarbiya asoslari turadi. Shuning uchun ham boshlangʻich sinf 

darslarida oʻquvchilarning qiziqishlarini oshirishga, ularning dars davomida diqqatini dars jarayoniga jalb 

qilishga alohida e’tibor berish lozim. Bugungi kunda ilgʻor, tajribali pedagoglarimiz bunday natijaga 

erishish uchun turli interfaol metodlardan, didaktik oʻyinlardan foydalanishmoqda. 

Boshlangʻich sinf oʻqish darslari ham xuddi shunday shakllarda tashkil etilmoqda. Oʻquvchi 

matnni toʻgʻri, tez, tushunib oʻqish, mazmunni oʻzlashtirish bilan ilk bor oʻqish darslarida duch keladi. 

Oʻqish darslarida bolalarga Davlat ta’lim standarti talablari boʻyicha oʻzlashtirishlari kerak boʻlgan 

bilimlar beriladi. Boshlangʻich sinf oʻqish darsliklarida berilgan mavzular doirasi ancha keng boʻlib, ular 

ona tabiat, yil fasllari, xalq ogʻzaki ijodi, mehnatga muhabbat, asosiy bayram sanalari, istiqlol, vatan, 

ma’naviyat kabi umumiy mavzular doirasida birlashtirilgan. 

Oʻqish darslariga kompetensiyaviy yondashuvni joriy etish axborot va ilgʻor pedagogik 

texnologiyalardan foydalanish ta’lim mazmunida oʻziga xos hamda oʻquvchi shaxsidan oʻziga mos 

kompetensiyani shakllantiradi. Ilgʻor pedagogik texnologiyalar asosida yangi bilimlarni ta’lim 

mazmuniga mos tarzda zamonaviy ruhda singdirish, pedagogik texnologiyani ta’lim tizmiga keng joriy 

etish, komil inson etib tarbiyalash, ta’lim-tarbiya tizimini sifat hjihatidan butunlay yangi bosqichga 

koʻtarish bugungi kunning dolzarb masalasidir. 

Oʻqish darslarida “Bumerang” texnologiyasi, “Arra”, “oʻz oʻrningni top”, “FSMU”, “Nima 

uchun?”, “Ikki qismli kundalik” metodlari, “Pinbord” usuli, “She’rni tikla” kabi mashqlardan foydalanib 

oʻtish dars samaradorligini yanada oshiradi. 

Masalan, 4-sinf “oʻqish” kitobida keltirilgan Xudoyberdi Toʻxtaboyevning “Erka cholning oʻrigi” 

hikoyasi darsida “Raketa uchdi” oʻyini, “Zig-zag” strategiyasi metodlaridan foydalansak boʻladi. “Raketa 

uchdi” oʻyinida oʻquvchilarni ikki guruhga boʻlamiz. Raketalar shakliga savollar yozib, har ikkala 

guruhga tarqatamiz. Guruhdagi oʻquvchilar birin-ketin savollarga javob beradilar. Raketalarga quyidagi 

savollar yoziladi: 

1. Erka cholning oʻrigining nomi nima edi? 

2. Hikoyada qanday maqollar keltirilgan? 

3. Bobo kim bilan qishloqqa bordi? 

4. Bobosi va nabirasi nima olib kelgani boradi? 

5. Bobo bilan nabira koʻchatni qayerdan olib kelishadi? 

“Zig-zag” strategiyasi metodi. Strategiyani qoʻllash jarayoni: 

*Sinf oʻquvchilari bir necha guruhga boʻlinadi. 

*Hikoya ham tegishli ravishda 3, 4ga boʻlinadi. 

*Har bir guruhga mavzuning muayyan qismi beriladi va uni oʻrganish vazifasi topshiriladi. 

*Belgilangan vaqt mobaynida guruhlar matn ustida ishlaydilar. 

*Vaqtni tejash maqsadida guruh a’zolari tomonidan liderlar tanlanadi va ular oʻrganilgan matnga 

oid asosiy ma’lumotlarni guruhdoshlariga soʻzlab beradilar.  

*Liderlarning fikri guruh a’zolari tomonidan toʻldiriladi. 

*Barcha guruhlar oʻzlariga berilgan matnni puxta oʻzlashtirganlaridan soʻng matnlar guruhlararo 

almashtiriladi. 

Shu tarzda hikoya barcha oʻquvchilar tomonidan puxta oʻzlashtiriladi. 

Shu darslikda berilgan Xudoyberdi Toʻxtaboyevning “Xatosini tushungan bola” hikoyasida 

“Bumerang”, “Rolli oʻqish”, “Maqollar bilagʻoni” mashqlaridan foydalansak boʻladi. 

“Bumerang” texnologiyasidan foydalanib, mavzuni oʻtish. Sinf 4 ta kichik guruhlarga boʻlinib, har 

bir guruhga darslikdagi hikoyadan ma’lum qismlarni mustaqil oʻrganish topshiriladi. 

1-guruh uchun quyidagi parcha beriladi: Ertasiga devoriy gazeta chiqdi. Unda Qosimjonning 

rasmini boplab chizishgan edi. Yuzi osmonga qaragan, boʻyni olmaning bandidek, burnini shunaqangi 

uzun choʻzishibdiki, naq devoriy gazetadan chiqib ketay deb turibdi, rasmning ostiga “yosh shoir” deb 

yozib qoʻyishgan…. 

2-guruh uchun quyidagi parcha beriladi: Bu voqea bir nafasda sinf rahbarining qulogʻiga borib 

yetdi. Darsdan soʻng Qosimjonni oʻquvchilar oʻrtasida muhokama qiladigan boʻlishdi. Lekin sinf majlisi 

endigina boshlanay deb turganda, Qosimjon payt poylab derazadan oshib tushdi-da, Tohirni ergashtirib 

uyiga joʻnab qoldi…. 

3- va 4-guruhlar uchun ham parchalar beriladi. Oʻquvchilar matnlarni qunt bilan oʻqishadi. Soʻngra 

yangi guruhlar tashkil qilinadi. Guruh a’zolari oʻzlari oʻqigan matnlarni sheriklariga tushuntirib berishadi. 

Matnlar oʻquvchilar tomonidan oʻzlashtirilgach, guruh ichida mustahkamlanadi. Soʻngra guruh a’zolari 

oldingi holatdagi guruhlariga qaytishadi. 

Boshlangʻich sinf oʻquvchilarining pedagogik texnologiyalar asasida tashkil etilgan oʻqish 

darslarida erkin va mustaqillik qobiliyati shakllanadi. Mustaqil fikrlash qobiliyatining shakllanishi 

natijasida, oʻquvchilar atrof olamdagi, jamiyatdagi qonunlarni, shuningdek, asardagi ijobiy va salbiy 

qahramonlar orqali insoniy fazilatlarni anglash, bilimlarni chuqur oʻrganish, keng fikrlash, tegishli 

qarorlar qabul qilish koʻnikmalari shakllanadi. 

Annotatsiya. Mazkur maqolada multimedia, uning elementlari, ta’lim jarayonida 

multimedialardan foydalanishning imkoniyatlari haqida fikr yuritilgan. Multimedialar, ularning turlari 

va ta’lim jarayonidagi ahamiyati keng tahlil qilingan.  

Kalit soʻzlar: multimedia, musiqa, video, ovoz, animatsiya, tasvir, matn, jadval, diagramma. 

Анномация. В данной статье видутся, размышления о мультимедии и её элементах, о 

возможностях использования мултимедий в образавательном процессе. Проанализированы 

важность мультимедий и их видов в процессе образования. 

Ключевые слова: мультимедия, музыка, видео, звук, анимация, изображение, текст, 

таблица,диаграмма. 

Annotatin. This article focuses on multimedia, its elements, the possibilities of using multimedia in 

the educational process. Multimedia has been extensively analyzed for their types and importance in the 

educational process. 

Key words: multimedia, music, video, sound, animation, vision, text, table, diagram.  

 

Hozirgi kunda dunyo multimedia texnologiyalarining rivojlanishi natijasida yuzaga keladigan har 

xil faoliyat turlarini kompyuterlashtirishning yangi bosqichiga guvoh boʻlmoqda. Grafika, animatsiya, 

